
MISYON AJANS LAN AK ENFÒMASYON JENERAL YO 
 
Administrasyon Resous Imèn/Depatman Sèvis Sosyal (Human Resources Administration/Department of 
Social Services, HRA/DSS) Vil New York, k ap sèvi plis pase 3 milyon moun New York chak ane, bay sipò 
ekonomik ak sèvis sosyal pou fanmi yo ak moun avèk pwogram tankou avantaj èd lajan kach, avantaj 
Pwogram Èd Nitrisyon Siplemantè (Supplemental Nutritional Assistance Program, SNAP) (koupon pou 
achte manje), Medicaid, ak Sèvis Sipò Timoun. HRA bay tou sèvis prevansyon pou evite moun vin 
sanzabri, sèvis edikasyon ak sèvis pou aprann metye epi pou jwenn travay, èd pou moun andikape, sèvis 
pou imigran yo, èd legal sivil ak soulajman lè gen katastwòf. Pou moun ki pi frajil yo, li bay Sèvis pou 
VIH/SIDA, Sèvis Pwoteksyon Adilt (Adult Protective Services, APS), Swen nan Kay ak pwogram pou moun 
ki siviv nan vyolans nan kay. HRA ankouraje ekite pou moun New York yo nan angajman li pou sèvis k ap 
batay kont povrete ak inegalite revni, evite moun vin sanzabri epi ankouraje travay. HRA ogmante 
sekirite ekonomik lan. Pou fè sa, li fasilite moun yo jwenn aksè nan avantaj ak nan travay ak pwogram 
edikasyon.   Prèske 1.2 milyon moun k ap viv nan Vil New York HRA te sèvi nan ane 2014 se te moun ki 
pa pale lang anglè byen (limited English proficient, LEP).  
 
HRA pran angajman pou asire kliyan li yo gen aksè egalego nan avantaj ak sèvis yo, epi l ap chèche 
kontinye amelyore aksè nan lang pou kliyan LEP li yo.  Yon ekspresyon angajman sa a se lansman Biwo 
Defans ak Aksè (Office of Advocacy and Access, OCAA) nan ane 2014 pou asire tout moun New York yo, 
sitou popilasyon frajil yo, gen aksè egalego nan avantaj yo ak sèvis yo. OCAA gen ladan Biwo Afè Refijye 
ak Imigran (Office of Refugee and Immigrant Affairs, ORIA) ki la deja, ak de (2) inite tounèf: Biwo Afè 
Moun Andikape ak Biwo Afè Lesbyèn, Gason Makòmè, Biseksyèl, Transeksyèl, Kesyònman ak Entèseksye 
(Office of Disability Affairs and the Office of Lesbian, Gay, Bisexual, Transgender, Questioning and 
Intersex, LGBTQI). 
  
Twa (3) biwo sa yo gen yon misyon komen: 

• Ogmante sansiblite epi defann bezwen popilasyon frajil yo 
• Sèvi kòm yon resous pou tout domèn pwogram HRA ak ekip la lè yo: 

o Sipòte fason yo bay sèvis yo pou popilasyon sa yo; 
o Asire konfòmite avèk tout obligasyon legal ki gen pou wè ak popilasyon sa yo; epi 
o Bay konsèy sou pwoblèm ki afekte oswa ki konsène popilasyon sa yo 

• Rekòmande, revize, epi nan tèt ansanm avèk pwogram yo, kreye règleman, fòmasyon, prensip ak 
pi bon pratik pou bay kliyan yo sèvis, ak/oswa metòd pou rasanble ak swiv done 

• Sèvi kòm yon lyezon avèk sèvis legal yo/òganizasyon kominotè yo pou rezoud pwoblèm medyatè 
ak ransèyman 

 
a.  Pwogram ak Sèvis Nou Ofri yo 
 
 Èd Lajan Kach Pwovizwa 
 
Fanmi ki kalifye yo ka resevwa avantaj èd lajan kach gouvènman federal finanse oswa avantaj Leta 
finanse nan Sant Travay HRA toupatou nan senk (5) minisipalite yo. Paran ki pa kalifye pou sèvis èd lajan 
kach akòz sitiyasyon imigrasyon yo oswa akòz lòt faktè ka aplike sou non pitit yo.   

Pwogram Èd Nitrisyon Siplemantè    
 
Pwogram Èd Nitrisyon Siplemantè (SNAP), ki te rele koupon pou manje (food stamps) anvan, bay èd 
manje pou moun New York ki pa touche ase revni pou ogmante mwayen yo pou yo achte manje.  
Pwogram nan bay avantaj yo nan yon kat elektwonik avantaj moun yo kapab itilize kòm yon kat kredi 
nan boutik manje angwo, makèt, pifò mache kiltivatè, ak kèk Green Carts patnè.  
 
Paran ki pa kalifye pou avantaj SNAP kapab aplike pou sèvis yo epi yo kapab resevwa sèvis yo sou non 
pitit yo.   
 
Pwogram Èd Manje pou Ijans  
 
Pwogram sa a sipòte plis pase 550 kuizin kominotè ak kantin popilè toupatou nan Vil la.  Kote sa yo se 
kote moun yo kapab jwenn yon repa ki fòtifyan oswa yon kantite pwodui alimantè gratis, kèlkeswa 
sitiyasyon imigrasyon yo. Pou jwenn yon lis pwogram yo, adrès yo ak lè fonksyònman yo, tanpri rele 311.  

  
Prevansyon pou pa vin Sanzabri  
 
Administrasyon Prevansyon pou pa Vin Sanzabri (Homelessness Prevention Administration, HPA) travay 
avèk Depatman Sèvis pou Sanzabri (Department of Homeless Services, DHS), Administrasyon Lojman 
NYC (NYC Housing Authority, NYCHA) ak anpil lòt òganizasyon ak ajans Vil la pou evite moun vin sanzabri 
epitou pou ede fanmi ak moun ki bezwen konsève lojman estab epi ki pa chè nan kominote yo. 
 
Pwoteksyon Asirans Sante  
 
Pwogram Èd Medikal (Medical Assistance Program, MAP) HRA ofri asirans sante gratis ak pou pri ki ba 
pou moun New York ki pa touche ase revni. MAP detèmine si moun yo kalifye dapre nivo revni ak resous 
yo pou chak pwogram asirans sante yo administre. 
 
Moun ak fanmi yo kapab kalifye pou asirans sante leta menmsi ou gen revni, posede yon kay, posede 
yon oto, gen yon kont labank oswa resevwa asirans sante prive. Fanm ansent ak timoun yo ka kalifye 
pou asirans sante san konsiderasyon sitiyasyon imigrasyon yo. Tout moun, ansanm moun ki pa gen 
sitiyasyon imigrasyon, kapab aplike pou Medicaid annijans pou swen medikal pou sipòte lavi yo pou 
ijans.   
 
Sèvis Pwoteksyon Adilt  
 
Sèvis Pwoteksyon Adilt (APS) bay sèvis ak sipò pou adilt ki gen andikap fizik ak/oswa andikap mantal epi 
ki nan risk pou viktim. Pwogram nan ap travay pou pèmèt moun sa yo viv yon fason endepandan epi an 
sekirite nan lakay yo ak nan kominote yo. Nenpòt moun ka bay fiti kliyan yo referans. Gen yon biwo APS 
nan chak minisipalite.  
 
APS disponib pou moun ki gen laj 18 tan ak plis san konsiderasyon revni, ki:  

• Gen twoub mantal ak/oswa twoub fizik; epi  
• Akòz twoub sa yo, yo pa kapab kontwole resous yo, fè aktivite pou yo viv chak jou, oswa 

pwoteje tèt yo kont abi, neglijans, eksplwatasyon oswa lòt sitiyasyon danjere san yo pa jwenn 
èd lòt moun; epi  

• Pa gen moun ki disponib ki vle epi ki kapab ede yo yon fason responsab. 

Pwogram Sèvis Swen nan Kay/Pwogram Sèvis Swen pou Anpil Tan 
 
Pwogram Sèvis Swen nan Kay bay ak aksè ak otorizasyon nan sèvis pou anpil kalite sèvis swen pou anpil 
tan (long-term care services, LTC) Medicaid finanse. Sèvis sa yo la pou ede granmoun aje oswa moun 
andikape ki kalifye yo rete an sekirite lakay yo, olye yo ale nan yon mezon retrèt oswa nan yon lòt 
enstitisyon. 
 
Sèvis swen pou anpil tan (LTC) gen pou wè ak anpil kalite sèvis ak pwogram ki baze nan kay, nan 
kominote ak nan enstitisyon, ki la pou ede granmoun aje yo ak moun andikape gen tout laj. Sèvis sa yo 
kapab medikal ak non-medikal, epi yo kapab ede moun yo avèk aktivite pou yo viv chak jou (activities of 
daily living, ADL) tankou abiye, benyen ak itilizasyon twalèt, ak aktivite debaz pou viv chak jou 
(instrumental activities of daily living, IADL), tankou acha, netwayaj, lesiv, ak preparasyon manje. 
 
Kalifikasyon pou pwogram swen sante nan kay Medicaid finanse pa menm pami pwogram yo, men tout 
pwogram yo egzije pou moun ki aplike a kalifye pou Medicaid. 
 
Sèvis pou Moun ki Gen VIH/SIDA  
 
Misyon Administrasyon Sèvis pou Moun ki Gen VIH/SIDA (HIV/AIDS Services Administration, HASA) se 
pou bay aksè nan avantaj enpòtan ak sèvis sosyal, tankou jesyon dosye, pou moun kalifye k ap viv avèk 
SIDA oswa VIH ak fanmi yo. Ekip la ede kliyan ki kalifye yo jwenn sèvis lojman apwopriye, sèvis swen 
medikal ak lòt sèvis ki nesesè pou pèmèt yo kontwole lavi yo avèk nivo siperyè endepandans ak diyite. 
Kèk sèvis HASA disponib san konsiderasyon sitiyasyon imigrasyon.   
 
Sèvis Sipò pou Moun ki Viktim Vyolans nan Kay  
 
Biwo pou Afè Vyolans nan Kay (Office of Domestic Violence, ODV) sipèvize pi gwo rezo sèvis pou moun ki 
viktim nan vyolans nan kay nan peyi a. Pwogram abri sa yo ak pwogram kominotè sa yo leta egzije bay 
sèvis prevansyon ak entèvansyon, konsèy pou kriz, sèvis defans ak sèvis legal pou ede fanmi ak moun ki 
viktim nan vyolans nan kay. Nou bay tout pwogram yo san konsiderasyon sitiyasyon imigrasyon moun 
yo.   
 
Egzekisyon Sipò Timoun  
 
Biwo Egzekisyon Sipò Timoun (Office of Child Support Enforcement, OCSE) konsidere timoun yo dabò lè 
yo ede paran yo satisfè bezwen satisfaksyon ekonomik ak sosyal, sante ak estabilite pitit yo.  OCSE sèvi 
paran ak responsab legal ki gen gadyenaj pitit yo kèlkeswa revni yo ak sitiyasyon imigrasyon yo.  Kèk nan 
sèvis yo se chèche jwenn adrès paran ki p ap viv avèk timoun nan, detèminasyon patènite, lòd sipò 
timoun ak lòd sipò medikal, epi rekouvreman ak egzekisyon lòd yo.  OCSE ede paran ki p ap viv avèk 
timoun yo tou avèk modifikasyon lòd sipò pitit yo, pou bay yo èd pou peye aryere sipò timoun, epitou 
pou yo bay èd pou yo jwenn travay ak referans nan sèvis tankou medyasyon.  
 
Pwogram Èd Enèji nan Kay 
 
Pwogram Èd pou Enèji nan Kay (Home Energy Assistance Program, HEAP) ede pwopriyetè kay ak lokatè 
ki pa touche ase revni peye frè gaz pou chofaj regilye ak annijans yo, ansanm ak ekipman yo ak 
reparasyon. HEAP kapab bay èd la menmsi chofaj ak sèvis piblik yo fè pati nan pri lwaye a oswa menmsi 
moun ki aplike a ap viv nan yon lojman ki sibvansyone.  

Sèvis Èd Pèsonalize  

Sèvis Èd Pèsonalize (Customized Assistance Services, CAS) ede kliyan HRA ki gen pwoblèm sante ak/oswa 
pwoblèm sante mantal rive nan nivo siperyè fonksyònman yo ak endepandans yo. Pou fè sa, yo bay sèvis 
klinik ak sèvis sipò ki konplè, entegre ak pèsonalize.  

CAS bay espètiz klinik, rekòmandasyon, ak enstwiksyon pou HRA nan domèn sante, sante mantal, abi 
alkòl/dwòg, ak re-adaptasyon pwofesyonèl. Ekip CAS bay sèvis evalyasyon sikyatrik ak sèvis entèvansyon 
kriz, sèvis kalifikasyon pou lojman, ak èd pi yo jwenn avantaj federal pou andikap. CAS ap jere kontra ki 
sèvi moun ak fanmi ki gen pwoblèm medikal, pwoblèm sante mantal, ak/oswa pwoblèm abi alkòl/dwòg. 
Pwogram CAS yo bay jesyon dosye sou plan klinik epi yo itilize sistèm sofistike pou fè swivi ak rapòtaj 
klinik. 
 
Administrasyon Ankèt, Revni ak Ranfòsman  
 
Onètete pwogram HRA yo antreteni avèk Administrasyon Ankèt, Revni ak Ranfòsman (Investigation, 
Revenue and Enforcement Administration, IREA). IREA konfime si moun ki aplike pou premye fwa yo 
kliyan èd piblik yo aktif kalifye, fè ankèt sou moun ak gwoup òganize, epi evite moun fè fwod nan èd 
lajan kach la.  
 
IDNYC 
 
HRA, nan tèt ansanm avèk Biwo Majistra a pou Afè Imigran (Mayor’s Office of Immigrant Affairs, MOIA) 
ak Biwo Operasyon Majistra a (Mayor’s Office of Operations), administre pwogram IDNYC.  Pou jwenn 
detay sou sèvis aksè nan lang IDNYC bay yo, tanpri gade Plan Aksè nan Lang ak Aksè pou Moun Andikape 
IDNYC (Language and Disability Access Plan).   
 
 
  

http://www1.nyc.gov/assets/idnyc/downloads/pdf/language-disability-access-plan.pdf
http://www1.nyc.gov/assets/idnyc/downloads/pdf/language-disability-access-plan.pdf
http://www1.nyc.gov/assets/idnyc/downloads/pdf/language-disability-access-plan.pdf

II. EVALYASYON POPILASYON LEP 
 
"Analiz Kat (4) Faktè" Depatman Lajistis Etazini" 
 
Faktè 1 egzamine chif oswa pwopòsyon moun LEP ki kalifye pou resevwa sèvis oswa pwogram nan ka 
rankontre.  Zòn sèvis HRA gen ladan tout Vil New York.    
 
Dapre Biwo Resansman Etazini (U.S. Census Bureau)1, moun k ap viv nan Vil New York ki pale lang anglè 
pi piti pase moun ki pale lang lan “byen anpil” se moun ki pi pale lang: panyòl, chinwa, ris, kreyòl ki baze 
sou fransè, koreyen, oswa italyen (gade Figi 1).  
 
Figi 1 

  
 
 
  

                                            
1 Sondaj sou Kominote a Ameriken sou 5 Ane pou Ane 2009-2013 

Panyòl oswa 
Kreyòl, 889,481 

Chinwa, 300,870 

Ris, 117,204 

Kreyòl ki baze sou 
Fransè, 48,533 

Koreyen, 46,188 

Italyen, 31,339 

Polonè,  
28,835 

Yidich, 27,004 

Arab, 25,691 

Tout lòt yo, 
280,492 

LANG YO PALE NAN KAY MOUN K AP VIV NAN VIL NEW 
YORK KI GEN LAJ 5 ANE AK PLIS EPI KI PALE ANGLÈ 

MWENS PASE "BYEN ANPIL" 

Faktè 2 se yon analiz kantite fwa moun LEP yo vini pran kontak avèk pwogram nan. 
 
Nan ane 2014, HRA te sèvi 1.5 milyon ka inik.  Plis pase yon tyè (34%) popilasyon kliyan aktif HRA se 
moun ki pa pale anglè byen. Nèf (9) lang prensipal ki pa anglè kliyan HRA yo pale se: Panyòl, dyalèk 
chinwa, tankou Mandaren, Kantonè ak lòt dyalèk, Ris, Bangalè, Koreyen, Arab, Oudou, Kreyòl Ayisyen ak 
Polonè [gade Figi 2].   
 
   Figi 2 

 
 

HRA satisfè bezwen kliyan LEP li yo avèk itilizasyon ekip ki pale de lang epi avèk sèvis entèpretasyon nan 
telefòn.  Ajans lan bay dokiman ekri nan sèt (7) lang ki obligatwa dapre Lwa lokal 73 (Arab, Chinwa, Kreyòl 
Ayisyen, Koreyen, Ris, ak Panyòl).  Ansanm, lang sa yo reprezante 94% popilasyon kliyan LEP Ajans lan.   
 
Faktè 3 egzije pou gen yon eksplikasyon sou kalite ak enpòtans pwogram nan, sou aktivite a, oswa sou 
sèvis pwogram nan bay pou lavi moun yo.  
 
HRA bay anpil kalite sèvis sosyal ak èd ekonomik pou moun ak fanmi ki kalifye yo. Objektif sèvis sa yo se 
pou pèmèt moun New York yo mennen lavi yo yon fason endepandan. Lè yon moun ki aplike/kliyan rele 
oswa vini nan biwo HRA, lang pa dwe yon baryè pou moun nan resevwa sèvis ki apwopriye yo. Plan sa a 
montre angajman HRA pou bay sèvis aksè nan lang epi pou reyalize objektif jeneral sa yo: 

 
• Asire lang pa yon baryè pou moun jwenn sèvis Ajans lan; 
• Asire tout moun ki aplike yo ak kliyan yo jwenn aksè egalego nan sèvis yo kalite pou resevwa 

yo, kèlkeswa nivo konpetans yo nan lang anglè; 

Panyòl, 308,089 

Mandaren, 56,690 

Ris, 33,357 

Kantonè, 27,600 
Chinwa-Lòt, 

 24,378 
Bangalè, 

9,945 

Koreyen, 7,919 
Arab, 7,675 

Oudou, 5,676 Kreyòl 
Ayisyen, 

5,171 

Polonè, 3,137 

Tout lòt yo, 13,799 

TIT DOSYE LEP POU 2014 

• Fè tout moun ki aplike ak kliyan HRA yo konnen gen sèvis entèpretasyon gratis ki toujou 
disponib; epi 

• Antrene ekip prensipal la sou enpòtans pou asire gen aksè nan sèvis entèpretasyon gratis 
pou tout kliyan LEP yo. 

 
 

Faktè 4 egzije yon deskripsyon resous ki disponib pou Ajans lan ak frè yo. 
 
HRA itilize ekip ki pale de lang, entèpretasyon nan telefòn epi, lè li apwopriye, entèpretasyon pou pale 
avèk kliyan nou yo nan lang yo pi pito.   
 
Annakò avèk Lwa Lokal 73, nou bay avi ak dokiman alekri nan lang prefere pou kliyan ki li Arab, Chinwa, 
Kreyòl Ayisyen, Koreyen, Ris, oswa Panyòl.   
 
HRA itilize vandè deyò pou bay sèvis tradiksyon alekri, sèvis entèpretasyon anplas, sèvis entèpretasyon 
nan telefòn ak tès sou ladrès nan de lang.  Nou bay sèvis sa yo pou kliyan nou yo anba kontra sèvis lang 
nan vil la avèk Depatman Sèvis Administrasyon nan Nivo Vi la (Department of Citywide Administrative 
Services, DCAS).   

 

Kalite Sèvis Vandè Ka pou Ane 
2014 yo 

Depans pou 
Ane 2014 

Entèpretasyon nan Telefòn Voiance Language, LLC. 152,958 $1,000,558 
dola 

Sèvis Entèpretasyon Anplas 
(So langaj siy) Geneva Worldwide, Inc. 1,777 $91,969 dola 

Entèpretasyon Langaj Siy Accurate Communication, Inc. 304 $40,128 dola 

Tradiksyon Alekri Language Line Services, Inc. 938 $598,844 dola 

Tès sou Ladrès nan De Lang LM Language Services 141 $16,027 dola 

Frè Total   $1,747,526 
dola 

 
Jan sa dekri avèk plis detay anba la a, Ajans lan fè fòmasyon regilye pou ekip la, modifye pwosedi yo pou 
amelyore sèvis yo pou kliyan LEP yo, mete afich nan tout biwo yo pou fè kliyan yo konnen dwa yo pou yo 
resevwa sèvis entèpretasyon gratis, epi itilize anpil kalite zouti aksè nan lang pou ede anplwaye yo ak 
kliyan yo idantifye bezwen nan lang yo.  

III. PLAN POU BAY SÈVIS 
 
a. Sèvis Entèpretasyon 

 
Detèminasyon Bezwen Lang  
 
Lè yon kliyan LEP ale nan yon biwo HRA, li idantifye souvan lang natifnatal li.  Lè kliyan an pa kapab fè sa, 
ekip la gen aksè nan yon kantite zouti pou detèmine ki lang yon kliyan pale.   
 
Yon zouti pou idantifikasyon lang lan se Kat Lang ki mande moun ki aplike a/kliyan an "Èske ou pale [non 
lang pou mete la a]” nan 22 lang (plis moun ki gen pwoblèm pou tande).   
 
 
Yon modèl Kat Lang HRA: 

 
 
 
Kat “Mwen pale…” (I speak…) (ki endike anba la a) disponib nan Sant yo epi nou distribiye yo ba anpil 
santèn CBO.  Kat yo ap endike tou nan tout blòk dokiman aplikasyon HRA nan ane 2016. Kat sa yo non 
sèlman ede kliyan yo idantifye lang yo, men tou yo sèvi kòm yon avètisman pou ekip la lè yon kliyan 
patikilye bezwen sèvis entèpretasyon.   
 
 

 
 
Si kliyan yo nan telefòn oswa si yo pa kapab idantifye lang yo avèk Kat Lang lan oswa avèk kat "Mwen 
pale", Reprezantan Sèvis Kliyantèl ki nan vandè entèpretasyon nan telefòn HRA resevwa fòmasyon 
espesyal pou idantifye lang kliyan yo pale.    
  
 
Ekip ki Pale De Lang 
 
HRA gen plis pase 3,600 manm ekip ki pale 150 lang antou.  Lè li posib, pifò pwogram HRA yo asosye 
kliyan LEP yo avèk ekip ki pale de lang yo yon fason pou yo kapab bay kliyan yo sèvis yo dirèkteman nan 
lang kliyan pi pito a. HRA pèmèt ekip ki pale de lang bay sèvis volontè nan dezyèm lang, men se sèlman 
ekip nou anboche nan pwosesis selektif pou bay sètifika ki kapab gen obligasyon pou bay sèvis yo nan 
yon lang ki pa anglè. (Sètifika selektif se yon pwosesis sèvis sivil ki pèmèt anbochaj moun ki gen ladrès 
patikilye fèt yon fason preferansyèl.) Menmsi manm ekip volontè ki pale de lang kapab senpleman 

konfime ladrès nan lang yo, LM Language Services, yon vandè deyò, bay tès nan lang ki konsistan ak 
objektif pou moun ki kandida pou sètifika selektif.   
 
Sèvis Entèpretasyon nan Telefòn 
 
Mwayen prensipal HRA pou bay sèvis lang nan tout sant san randevou oswa sant apèl nou yo se avèk 
entèpretasyon nan telefòn. Tout ekip jeneral HRA ak ekip k ap sèvi kliyan yo gen aksè nan sèvis 
entèpretasyon nan telefòn nan apeprè 200 lang, 24 sou 24, ak 7 jou sou 7. Kontra Ajans lan genyen 
kounye a pou entèpretasyon nan telefòn se avèk Voiance.    
 
Nan ane 2014, HRA te itilize sèvis entèpretasyon nan telefòn plis pase 152,000 fwa, sa ki reprezante yon 
mwayèn 580 koutfil pou chak jou ouvrab.   
 
Sèvis Entèpretasyon Anplas  
 
HRA itilize entèprèt anplas pou anpil vizit sou teren ak vizit nan kay oswa lè yon kliyan frajil sitou 
epi/oswa lè kliyan an ta jwenn avantaj nan yon entèprèt anpèsòn. Se Geneva Worldwide ki bay sèvis 
entèpretasyon anplas pou HRA.   
 
Nan ane 2014, HRA te itilize entèpretasyon anplas prèske 1,800 fwa, sa ki reprezante yon mwayèn 8 fwa 
pou chak jou ouvrab.   
 
Apati ane 2014, HRA te kòmanse bay entèpretasyon fas-a-fas nan tout odyans piblik ak aktivite ajans lan. 
Lè li apwopriye, HRA itilize kask, kabin son ak yon gwoup ekipman pou entèpretasyon fas-a-fas.   
 
Entèpretasyon Langaj Siy  
 
HRA gen yon kontra apa avèk Accurate Communication, Inc. pou sèvis entèpretasyon langaj siy.  Nan ane 
2014, yo te itilize sèvis sa a 460 fwa.  Pifò Sant HRA yo ap itilize konferans videyo sou demann pou bay 
sèvis dirèk pou kliyan ki soud yo ak kliyan ki gen pwoblèm pou tande yo nan ane 2016.   
 
Entèprèt Langaj Siy Ameriken yo prezan tou pou entèpretasyon fas-a-fas nan tout odyans piblik HRA yo.  
 
b. Tradiksyon Materyèl Ekri 
 
HRA tradui materyèl, dokiman ak avi Ajans lan devlope nan lang Arab, Chinwa, Kreyòl Ayisyen, Koreyen, 
Ris, ak Panyòl, jan Lwa Lokal 73 egzije sa. Se tradiktè sètifye ki nan Language Line Services ki tradui 
dokiman HRA yo.  
 
Jan Lwa Lokal 73 ak Dekrè Egzekitif 120 egzije sa, HRA tradui nenpòt: 

• Fòm aplikasyon ak enstriksyon yo Ajans lan devlope; 
• Avi ki egzije pou patisipan an bay repons; 
• Avi ki konsène refi, sispansyon, rediksyon, ogmantasyon, oswa distribisyon yon avantaj oswa 

sèvis; 
• Avi konsènan dwa patisipan yo nan yon konferans ak odyans san patipri; epi 
• Avi ki dekri chanjman nan règleman ki afekte avantaj yo. 

Vandè tradiksyon HRA fè tchèk asirans kalite pa li. HRA ap chèche jwenn remak piblik la ak moun ki 
konsène yo tou sou kalite tradiksyon alekri yo. Lè li nesesè, HRA depannde volontè nan Language Bank 
Vil la pou revize dokiman ki tradui yo. 
 
Prensip Langaj Senp 
 
HRA aplike prensip lang senp kounye a nan devlopman tout nouvo materyèl ki la pou piblik la. HRA nan 
pwosesis pou evalye ak revize fòm ak dokiman Ajans lan te kreye anvan pou asire yo satisfè prensip 
langaj senp.   
 
 
Sitwèb Ajans lan 
 
HRA te restriktire sitwèb piblik li (www.nyc.gov/hra) nan ane 2015. Sitwèb ki la kounye a gen ladan lyen 
nan anpil lang ki mennen nan paj "Resous pou Imigran" ki tradui.  Nouvo sitwèb la ap pi fasil pou fè 
rechèch ladan epitou l ap gen ladan deskripsyon pwogram ak fòm nan anpil lang.   
 
Kliyan HRA kapab jwenn aksè nan yon kantite avantaj ak sèvis nan ACCESS NYC, yon pòtay sou entènèt ki 
pèmèt moun yo idantifye ak evalye tèt yo pou plis pase 30 pwogram avantaj sèvis Vil la, Leta ak Federal, 
ansanm ak SNAP, èd lajan kach, ak HEAP.  Sitwèb la gen ladan yon aplikasyon pou SNAP ki restriktire. 
Sitwèb la gen ladan kounye a tou yon nouvo pwosesis pou re-konfimasyon pou SNAP epi li pèmèt kliyan 
ki pa gen obligasyon pou bay enfòmasyon sou resous yo pou yo re-enprime fòm renouvèlman Medicaid 
yo.  Tout sitwèb la, ansanm ak fòm aplikasyon yo ak re-konfimasyon yo, disponib nan sèt (7) lang dapre 
lwa lokal (Anglè, Arab, Chinwa, Kreyòl Ayisyen, Koreyen, Ris ak Panyòl) epi moun ki gen twoub pou wè 
kapab itilize yo avèk lektè ekran.    
 
Nan ane 2015, HRA te lanse yon nouvo sitwèb (www.foodhelp.nyc) pou ankouraje moun yo ak fanmi yo 
aplike pou avantaj SNAP.  Sitwèb la ansanm ak sou-tit videyo ki ladan yo tradui nèt, nan lang Arab, 
Chinwa, Kreyòl Ayisyen, Koreyen, Ris ak Panyòl. 
  
c. Volim ak Lang nou Prevwa  
 
Nan ane 2014, HRA te bay sèvis entèpretasyon anplas nan 35 lang (ansanm ak langaj siy) ak sèvis 
entèpretasyon nan telefòn nan 128 lang.  
 
Avèk ogmantasyon nan itilizasyon tout sèvis lang nou yo, HRA prevwa kantite lang yo ak volim demann 
yo pral kontinye ogmante pidevan. Ajans lan kontinye ajiste kontra yo pou sèvis lang li pou satisfè 
ogmantasyon ki gen nan demann lan.   
 
d. Afich nan Sant Sèvis Piblik yo 
 
Tout biwo sèvis piblik yo gen twa (3) afich pou fè moun ki aplike yo/kliyan yo konnen yo gen sèvis 
entèpretasyon gratis. 
 
Premyèman, yon afich "Byenveni nan HRA" fè kliyan yo/moun ki aplike yo konnen gen sèvis 
entèpretasyon gratis ki disponib pou yo nan lang Arab, Chinwa, Kreyòl Ayisyen, Koreyen, Ris ak Panyòl. 
(Afich la restriktire pou moman an.  Yo pral tradui nouvo afich la nèt epi y ap kwoke li na Sant yo nan 
kòmansman ane 2016 la.) 

http://www1.nyc.gov/site/hra/index.page
https://a069-access.nyc.gov/ACCESSNYC/application.do

Dezyèman, chak sant ki gen kontak avèk kliyan yo ap poste yon afich "Ou gen dwa pou jwenn sèvis 
entèprèt gratis" k ap fè moun ki aplike yo/kliyan yo konnen gen sèvis entèpretasyon ki disponib nan 20 
lang. Afich la li, “Ou gen dwa pou jwenn sèvis entèprèt gratis nan biwo sa a. Si ou bezwen yon entèprèt, 
tanpri ale nan biwo resepsyon an epi n ap rele yon moun ki pou entèprete pou ou. Si ou gen yon kesyon, 
kòmantè oswa plent konsènan sèvis tradiksyon oswa entèpretasyon nan biwo sa a, tanpri pale avèk yon 
anplwaye HRA oswa rele 311. Si ou fè yon plent sa p ap gen konsekans sou dosye ou.” Ven (20) lang yo se 
Anglè, Albanè, Arab, Bangalè, Chinwa Senplifye, Chinwa Tradisyonèl, Fransè, Grèk, Kreyòl Ayisyen, Ebre, 
Hindi, Italyen, Koreyen, Polonè, Panjabi, Ris, Panyòl, Oudou, Vyetnamyen, ak Yidich. 
 
Yon pòsyon nan afich "Ou gen dwa pou sèvis entèprèt gratis": 

Twazyèman, yon afich Infoline bay kliyan yo ak moun ki aplike yo yon nimewo telefòn pou yo rele 
Infoline, sant apèl Ajans lan, kote yo kapab resevwa enfòmasyon sou pwogram jeneral HRA oswa sou ka 
espesyal yo. Afich la gen menm mesaj nan lang Anglè, Panyòl, Arab, Chinwa, Kreyòl Ayisyen, Koreyen, ak 
Ris.  
  
Anplis afich ki konsène sèvis entèpretasyon gratis, HRA gen ladan tou avi ki endike sèvis entèpretasyon 
gratis disponib nan tout blòk dokiman aplikasyon ak re-konfimasyon pou pwogram èd lajan kach.   
 
Nan ane 2015 ak 2016, HRA pral revize afich pou li bay direksyon avèk yon zye sou fason pou fè kliyan yo 
jwenn plis aksè.   
 
e. Asistans 
 
HRA angaje nan bay èd pou kominote yo avèk yon kantite mwayen. Biwo Afè Refijye ak Imigran (ORIA) 
rankontre souvan avèk òganizasyon kominotè k ap sèvi kominote imigran yo ak kominote LEP yo. Biwo 
Afè Kominotè (Office of Community Affairs, OCA) rankontre avèk ofisyèl ki pase nan eleksyon yo ak 
gwoup non-komèsyal k ap sèvi piblik jeneral la epi yo patisipe nan reyinyon ak evènman piblik Kabinè 
Sèvis Distri a. Sèvis Entèvansyon pou Ijans (Emergency Intervention Services), Biwo Aksè nan Asirans 
Sante Vil la (Office of Citywide Health Insurance Access), Biwo Egzekisyon Sipò Timoun, ak Sèvis 
Pwoteksyon Adilt gen ekip pwofesyonèl pou asistans ki pale nan anpil kalite òganizasyon kominotè ak 
nan evènman piblik. Gid HRA pou Avantaj Piblik pou Imigran yo endike sèvis entèpretasyon gratis 
disponib nan biwo HRA epi yo tradui nan 7 lang.   
 
Sitwèb piblik HRA gen ladan lyen ki mennen nan sèten paj nan lang yo dapre Lwa Lokal 73.   Paj sa yo bay 
piblik la enfòmasyon sou disponiblite sèvis lang gratis epi yo bay enfòmasyon jeneral sou sèvis HRA ak 
sou disponiblite avantaj piblik pou imigran yo.  
 
Nan ane 2014, HRA te kòmanse itilize anpil kalite zouti medya sosyal pi plis.  Anpil twit Ajans lan tradui 
epi yo voye yo ankò, nan lang Panyòl, avèk Ciudad de Nueva York (@nycgob).   
 
 
IV. FÒMASYON 
 
Chak nan pwogram HRA yo bay fòmasyon pou aksè nan lang chak ane pou tout ekip jeneral yo ak 
anplwaye yo fèk anboche. Nan ane 2014, Ajans lan te fòme apeprè 10,000 anplwaye oswa 70% ekip 
total nou.  (Tout ekip ki gen kontak avèk kliyan yo resevwa bon jan fòmasyon.) Fòmasyon an gen pou wè 
anjeneral ak sijè sa yo nan yon fòma dezèdtan: kondisyon legal pou aksè nan lang, fason pou idantifye 
lang yon kliyan, disponiblite sèvis lang, lojistik pou itilize sèvis yo, ak fason pou travay avèk entèprèt yo.  
Nou bay fòmasyon an ankò chak ane epi tout manm ekip jeneral la gen obligasyon pou patisipe ladan 
chak ane.  
 
 
V. KONSÈVASYON DOSYE AK EVALYASYON 
 
Konsèvasyon Dosye 
 
HRA swiv kantite kliyan LEP nou sèvi yo ak lang yo pito pale ak li.  Pwogram endividyèl Ajans lan itilize 
anpil kalite mwayen pou konsève dosye yo ak baz done pou swiv lang kliyan an ak done sou sèvis lang.   

HRA swiv itilizasyon tout kontra nou yo pou aksè nan lang, tankou itilizasyon entèpretasyon nan telefòn, 
entèpretasyon anplas ak tradiksyon alekri nou bay nan pwogram nan ak biwo a. HRA rasanble done tou 
sou ekip ki pale de lang, kit yo sipòte tèt yo poukont yo kòm moun ki pale de lang oswa kit yo sètifye 
kòm moun ki pale de lang nan pwosesis selektif pou bay sètifika.   
 
Evalyasyon 
 
HRA pwodui anpil kalite rapò chak mwa ak chak ane sou sèvis entèpretasyon nan telefòn, entèpretasyon 
anplas, èd ekip ki pale de lang ak sèvis tradiksyon alekri. Ajans lan ak moun ki alatèt pwogram nan revize 
rapò sa yo epi yo konpare rapò yo avèk nivo fason nou bay sèvis jeneral yo.    
 
HRA kontwole kalite sèvis nou yo avèk anpil kalite mwayen: 
 

• Kontwòl sèvis èd nan lang anplas ekip ORIA fè nan chak sant ki gen kontak avèk kliyan yo 
• Kontwòl anplas ekip pwogram nan fè 
• Kontwòl Biwo Operasyon Majistra Fè  
• Remak nou resevwa nan 311, Infoline ak òganizasyon kominotè yo 
• Yon sondaj sou sèvis kliyantèl la Biwo Asirans Kalite fè 
• Verifikasyon federal, leta ak lokal  

 
 
VI. OBJEKTIF AJANS LAN POU BAY AKSÈ NAN LANG, PLAN POU APLIKASYON AK DÈLE 
 
Objektif Plan HRA pou Aksè nan Lang se:  
  

• Asire lang pa yon baryè pou moun jwenn sèvis Ajans lan; 
• Asire tout moun ki aplike yo ak kliyan yo jwenn aksè egalego nan sèvis yo kalite pou resevwa yo, 

kèlkeswa nivo konpetans yo nan lang anglè; 
• Fè tout moun ki aplike ak kliyan HRA yo konnen gen sèvis entèpretasyon gratis ki disponib; 
• Fòme ekip jeneral la sou fason pou yo travay avèk moun ki pa pale anglè byen epi ofri sèvis 

entèpretasyon gratis nan chak rankont avèk yon kliyan LEP. 

Fas-a-Fas  

 
Objektif Aksè nan Lang              Plan Aplikasyon Ekip HRA ki Responsab Dat limit 

Bay plis disponiblite 
sèvis ekip ki pale de 
lang 

 
• Detèmine ki tit jeneral ki kalifye 

pou sètifika selektif. 
 
• Devlope plan pou ogmante 

itilizasyon sètifika selektif selon 
lang lan. 

 
• Kòmanse anboche plis manm 

ekip avèk sètifika selektif dapre 
lang. 

 
• Rekonèt travay ekip ki pale de 

lang lan. 

 
• Biwo Resous Ekip ak 

domèn pwogram avèk 
sipò nan ORIA 
 

 
• Janvye 2016  

 
 
 

• Janvye 2016 
 
 

• Jiyè 2016 
 
 
• Mas 2016 

Amelyore afich yo pou 
kliyan LEP yo 

 
• Restriktire dènye afich 

entèpretasyon gratis pou mete 
enfòmasyon sou fason pou fè yon 
plent.  Mete tout 20 lang ki nan 
lis la kounye a.  Afich nan biwo k 
ap sèvis kliyan yo.  

 
• Konsidere nouvo afich pou bay 

direksyon. 
 

 
• Biwo Kominikasyon ak 

Maketing, Biwo Sèvis 
Sipò Jeneral  
 
 
 
 

• Ekip Biwo 
Kominikasyon ak 
Maketing, Sèvis Sipò 
Jeneral, pwogram ak 
pwosedi HRA  

 
• Septanm 2015 

 
 
 
 
 
 

• Janvye 2016 – 
Jiyè 2016 

Amelyore fason vandè 
a bay sèvis 
entèpretasyon an 
anplas 

 
• Travay avèk vandè k ap bay sèvis 

entèpretasyon anplas nan 
moman an pou amelyore fason 
yo bay sèvis la.  

 
• ORIA ak Geneva 

Worldwide 

 
• Septanm 2015 

Amelyore pwosesis pou 
bay sèvis langaj siy 

 
• Teknoloji konferans videyo-pilòt 

sou demann pou bay sèvis  
entèpretasyon langaj siy, pou 
pèmèt kliyan yo jwenn aksè nan 
sèvis yo imedyatman olye yo 
bezwen retounen nan yon Sant. 
 
     

 
• Biwo Afè Moun 

Andikape ak ORIA 

 
• Oktòb 2015  

Alekri  

 
Objektif Aksè nan Lang              Plan Aplikasyon Ekip HRA ki Responsab Dat limit 

Asire tout dokiman 
kliyan Ajans lan kreye 
ak dokiman piblik 
debaz yo tradui nan 
lang yo dapre Lwa Lokal 
73. 

 
• Tout domèn pwogram k ap sèvi 

kliyan yo ap asire tout dokiman 
kliyan Ajans lan kreye ak dokiman 
piblik debaz yo tradui nan lang yo 
dapre Lwa Lokal 73.   
 

• ORIA ap fè revizyon kalite chak 
peryòd pou asire dokiman kliyan 
yo tradui dapre Lwa Lokal 73. 
 

 
• Ekip pwogram ak 

pwosedi HRA, MIS ak 
ORIA 

 
 
 
• ORIA 

 
• Janvye 2016 
 
 
 
 
 
• ap kontinye 

Asire tout pwogram yo 
gen ladan yon avi pou 
sèvis lang gratis nan 
blòk dokiman 
aplikasyon ak re-
konfimasyon yo. 

 
• ORIA ap rankontre avèk tout 

domèn pwogram nan pou 
detèmine si aplikasyon yo gen 
ladan yon avi pou sèvis 
entèpretasyon gratis.  Y ap kreye 
yon avi epi y ap ajoute li nan 
gwoup dokiman aplikasyon yo 
kote li nesesè. 
     

 
• Ekip pwogram ak 

pwosedi HRA, Biwo 
Kominikasyon ak 
Maketing ak ORIA 

 
• Desanm 2015  

 

Revize avi/fòm komen 
yo pou asire yo ekri nan 
langaj senp.  
 

 
 

• Devlope prensip Ajans lan pou 
langaj senp. 

 
 

• Biwo Aksè ak Defans 
Kliyan, Konseye 
Espesyal pou Manm 
Komisyon, ak domèn 
pwogram nan 

 

 
• Novanm 2015 

 

Amelyore pwosedi yo 
pou tradiksyon alekri  

 
• Modifye pwosedi yo konsènan 

tradiksyon dokiman kliyan yo. 
 

 
• Ekip pwogram ak 

pwosedi HRA, avèk sipò 
ORIA 
 

 
• Septanm 2015 

Nan telefòn  

 
Objektif Aksè nan Lang              Plan Aplikasyon Ekip HRA ki Responsab Dat limit 

Amelyore aksè nan 
telefòn pou kliyan LEP 
yo 

 
• Ogmante mwayen lang Ajans lan 

nan koutfil-wobo san rete   
 

• Anvizaje ogmante dènye 
mwayen sistèm IVR Ajans lan. 

 
• Bay aksè nan anpil lang pou 

pwosesis entèvyou nan telefòn 
pou SNAP sou demann. 

 
• Sistèm Enfòmasyon sou 

Jesyon (Management 
Information Systems, 
MIS) ak domèn 
pwogram yo ap jwenn 
sipò nan ORIA 

 
• Septanm 2015 

 
 
• Janvye 2016 

 
 
• Jiyè 2016 

Sou entènèt  

 
Objektif Aksè nan Lang              Plan Aplikasyon Ekip HRA ki Responsab Dat limit 

Tradiksyon nouvo 
teknoloji pou aksè 
kliyan yo 

 
• Tradui nouvo aplikasyon pou 

aparèy mobil pou soumisyon 
dokiman yo ak chwa enskripsyon 
nan oto-sèvis ak eskanografi.   
 

• Tradui nouvo paj ki sou sitwèb 
ACCESS NYC, tankou nouvo fòm 
aplikasyon yo sou entènèt. 

• Biwo Inovasyon 
Pwosesis Biznis ak ORIA 

 
• Jiyè 2016 

 
 
 
 

• Jiyè 2016 

Ogmante prezans Ajans 
lan sou entènèt 

 
• Kreye yon kanpay SNAP ki 

ogmante sansiblite sou pwogram 
nan pou moun ki nan anpil 
kominote imigran ak LEP New 
York.  
 

• Amelyore konsepsyon ak 
fonksyonalite sitwèb Ajans lan, 
tankou ogmantasyon fason pou 
manm kominote LEP yo itilize li.  
 

• Biwo Kominikasyon ak 
Maketing 

 
• Septanm 2015 

 
 
 
 
• Oktòb 2015 

Ogmante itilizasyon 
medya sosyal  

 
 

• Itilize anpil zouti medya sosyal 
pou bay moun LEP New York yo 
enfòmasyon sou dwa yo pou 
sèvis lang gratis.   

 

 
 

• Biwo Kominikasyon ak 
Maketing 

 
 

• ap kontinye 

Responsablite Pwogram nan  

 
Objektif Aksè nan Lang              Plan Aplikasyon Ekip HRA ki Responsab Dat limit 

Amelyore mwayen pou 
fè swivi pou bay sèvis la 
pi byen. 

 
• Amelyore swivi lang kliyan yo. 

 
 
 
 
• Mete yon sistèm anplas pou 

mande entèpretasyon langaj siy, 
pou fasilite pi bon swivi 
itilizasyon anpil pwogram ak 
biwo.   

 
• Domèn pwogram nan, 

Sistèm Enfòmasyon sou 
Jesyon (MIS) ak ORIA 

 
• Biwo Afè Moun 

Andikape ak ORIA 

 
• Jiyè 2016 

 
 
 
 

• Oktòb 2015 – 
Jiyè 2016 

 
 
 

Amelyore pratik 
kontwòl nou nan 
moman an  

 
• Revize pwosesis kontwòl ki 

anplas epi anvizaje modifikasyon 
pou amelyore efikasite nou. 
   

 
• ORIA  

 
• Jiyè 2016 

Revize dènye fòmasyon 
LEP yo epi fè nenpòt 
amelyorasyon ki nesesè  

 
• Modifye fòmasyon LEP yo itilize 

nan anpil domèn pwogram nan. 
 

 
• Domèn pwogram nan, 

ekip fòmasyon 
Pwogram nan, ORIA 
 

 
• Desanm 2015 

 
 

 
Bay sansibilizasyon pou 
òganizasyon kominotè 
yo 
 

 
• Rankontre avèk òganizasyon 

kominotè yo ak moun ki konsène 
yo nan anpil kominote ki nan Vil 
la. 
 

 
• ORIA, Biwo Afè 

Kominotè, Biwo Aksè 
nan Asirans Sante Vil la 
ak Sèvis Entèvansyon 
Annijans, Biwo 
Egzekisyon Sipò 
Timoun, Sèvis 
Pwoteksyon Adilt 
 

• ap kontinye 

VII. KONFÒMITE AVÈK PLAN POU AKSÈ NAN LANG 
 
Kowòdonatè Aksè nan Lang HRA se Marah Rhoades, Asistan Manm Komisyon Adjwen Biwo Angajman 
Kominotè ak Aksè (Office of Community Engagement and Access, OCEA). Biwo Afè Refijye ak Imigran 
(ORIA), nan tèt ansanm avèk domèn pwogram nan, epi avèk sipèvizyon Kowòdonatè Aksè nan Lang, ap 
responsab pou egzekite ak kontwole Plan Ajans lan pou Aksè nan Lang. ORIA ap fè reyinyon chak trimès 
avèk Gwoup Travay entèn pou Aksè nan Lang pou asire egzekisyon Plan an. Gwoup Travay pou Aksè nan 
Lang responsab pou sèvi kòm entèmedyè pou ankouraje aksè nan chak nan domèn pwogram yo.   
 
Kowòdonatè Ajans lan pou Aksè nan Lang ak ORIA ap modifye Plan Aksè nan Lang chak dezan. Y ap mete 
Plan Aksè nan Lang sou sitwèb Ajans lan.  
 
 
VIII. KESYON SIPLEMANTÈ 

 
Pou nenpòt lòt kesyon sou sèvis aksè nan lang nou bay nan HRA oswa nan nenpòt pwogram nou yo, 
tanpri kontakte Biwo Afè Refijye ak Imigran nan nimewo 212-331-4550.  
 


